
ތަޢާރަފު 

މުޖުތަމަޢުއެއް އުފެދިގެން އަންނަނީ ވަކިވަކި ފަރުދުންތަކެއް ޝާމިލުވެގެންނެވެ. މިފަރުދުންގެ ޖަމާޢަތް ގުޅި ލާމެހި  		

މުޖުތަމަޢެއްގެ ސިފަ ޖެހިގެންދަނީ އެބައިމީހުންގެ ހިއްސާކުރާ ކަންތައްތަކެއްގެ ސަބަބުންނެވެ. މިގޮތުން ހިއްސާކުރެވޭ އެންމެ މުހިންމު 

އެއް ބަހާއަކީ އެބަޔަކު ވާހަކަދެއްކުމަށް ބޭނުންކުރެވޭ ބަސްކަމުގައި ގްރެނޯބްލް )1998( ހާމަކުރައްވައެވެ. ޔުނައިޑެޓް ނޭޝަންސް 

ތަޢުލީމީ  މިނިވަންކަމާއި  ވާހަކަދެއްކުމުގެ  ބަހަކުން  ކޮންމެ  ވާހަކަދައްކާ  މުޖުތަމައެއްގައި  ކޮންމެ  ގޮތުގައި  ހާމަކުރައްވާ   )2009(

ދާއިރާގައި އެ ބަސް ބޭނުންކުރުމުގެ މިނިވަންކަން ކޮންމެ ފަރުދަކަށް ދިނުމަކީ އިނސާނީ ހައްގެކެވެ. މި ހައްގު ގިނަފަހަރަށް ވެފައި 

އޮންނަނީ އެބަޔަކު ވަރަށް  ގަދަރުކުރާ އަދި ވަރަށް އިޙުތިރާމްކުރާ ހައްގަކަށެވެ. 

ފަރާތުން  ކާބަފައިންގެ  ދިވެހި  ހިއްސާކުރާ  މުޖުތަމަޢު  ދިވެހި  ބަހަކީވެސް  ދިވެހި  ވިސްނާލާއިރު  ބަހަށް  ދިވެހި  		

ކާބަފައިންގެ  ދިވެހި  ގޮތުގައި  ވިދާޅުވާ   )2002( މުޙައްމަދު  ތަރިކައެކެވެ. ނަސީމާ  މުހިންމު  ވަރަށް  ވާރުތަވެފައިވާ  ދިވެހިންނަށް 

ދިރިއުޅުމާއި ގުޅުންތަކާއި މަސައްކަތްތަކާއި ހުނަރާއި ސަގާފަތާއި ވައްޓަފާޅި މިއަދުގެ ޖީލަށް ނަގުލުކޮށްދިނުމުގައި އެންމެ މުހިންމު 

ދައުރެއް އަދާކޮށްދީފައިވަނީ ދިވެހިންގެ ދިވެހިންގެ ބަހެވެ. އެހެންކަމުން މި ބަސް ދިރުވާ އާލާކޮށް އަންނަން އޮތް ޖީލުތަކާ ހަމައަށް 

ގެންގޮސްދިނުމަކީ ދިވެހިންކުރަންޖެހޭ ކަމެކެވެ. 

ނަމަވެސް ދުނިޔެއަށް އަންނަމުންދާ ބަދަލުތަކާއި އެބަދަލުތަކުގެ ސަބަބުން ދުނިޔޭގެ ސަގާފަތްތަކާއި އާދަތަކަށް އަންނަ  		

ބަދަލުތަކުގެ ނޭދެވޭ އަސަރު ދިވެހި ބަހަށްވެސް ދަނީ ކުރިމަތިވަމުންނެވެ. މިކަމުގެ ސަބަބުން ތަފާތު ގޮންޖެހުންތަކާއި ހުރަސްތައް 

ދިވެހި ބަސްވެސް ދަނީ ތަޙައްމަލު ކުރަމުންނެވެ. މިކަންކަމުން ސަލާމަތްވުމަށްޓަކައި ސިޔާސީ ގޮތުންނާއި ތައުލީމީ ގޮތުންނާއި ބަހުގެ 

ގޮތުން ދިވެހި ބަހަށް ދެވިފައިވާ ގަދަރު އިތުރުކޮށް ދިވެހިބަސް މަރުވިޔަ ނުދީ ދެމިހެއްޓުމަކީ ކުރަންޖެހޭ ކަމެކެވެ. މި މަޒުމޫނުގައި 

ބަލައިލާނީ ދުނިޔޭގެ ބަހުގެ ޙާލަތާއި، ދިވެހި ބަހުގެ ޙާލަތާއި ބަހަށް ދެވޭ ގަދަރު ކުޑަވެއްޖެނަމަ ދިވެހިބަސް ނެތިގެންދާނެ ސަބަބުތަކުގެ 

މައްޗަށެވެ. 

ލިޓުރެޗަރ ރިވިއު

	

އިންސާނުން ވާހަކަދެއްކުމަށް 6800 އަށް ވުރެ ގިނަ ބަސް ބޭނުންކުރަމުން ގެންދެއެވެ. މި ބަސްތަކުގެ ތެރެއިން  		

80 އިންސައްތަ މީހުން ވާހަކަދައްކަނީ 83 ބަހުން ކަމަށް ހެރިސަން ޑޭވިޑް )2007( ހާމަކުރައްވައެވެ. 3000 ބަހުން ވާހަކަދައްކަނީ 

އެންމެ 20 އިންސައްތަ މީހުންކަމަށާއި 3586 ބަހަކީ ދުނިޔޭގެ އާބާދީގެ 0.2 އިންސައްތަ މީހުން ވާހަކަދައްކާ ބަސް ކަމަށް ހެރިސަން 

ޑޭވިޑް )2007( ހާމަކުރައްވައެވެ. މިދެންނެވި 3586 ބަސް ގުނިގެންދަނީ ނެތި ދިއުމުގެ ބިރު އޮތް ބަސްތަކުގެ ތެރޭގައެވެ. 

އިންސާނުން ވާހަކަދެއްކުމުގައި ބޭނުންކުރާ ބަސްތަކުގެ ތެރެއިން 50 އިންސައްތަ ބަސް، މިއަދުގެ ޅަ ޖީލުތަކުން  		

ނުކުރުމުގެ  ބޭނުން  މިބަސްތައް  ކުޑަކުދިން  ޒުވާނުންނާއި  ހާމަކުރައްވައެވެ.   )1992( މައިކަލް  ކްރޯސް  ނުދާކަމަށް  ދަަސްކުރަމުން 

ސަބަބުން ބަސްތައް އަންނަން އޮތް ޖީލުތަކާ ހަމައަށް ފޯރުމަކީ ނާދިރު ކަމެކެވެ. އަދި އެ ބަސްތަކަށް ބަދަލުތައް އައިސް އެބަސްތަކަށް 

ދެވިފައިވާ ގަދަރު ގެއްލުމަކީވެސް ދާދި  ގާތުގައިވާ ކަމެކެވެ. އެެހެންކަމުން ކުރިއަށް އޮތް ގަރުނު ތެރޭ 3000 ބަސް ނެތިގެން 

ދާނެކަމަށް ކްރޯސް މައިކަލް )1992( އަންދާޒާ ކުރައްވައެވެ. 

ދުނިޔޭގެ އެކި ހިސާބުތަކުން ބަސްބަސް މަރުވަމުންދާއިރު ބަހެއް މަރުވާ ނުވަތަ ނެތިގެންދާ ސަބަހުތަކެއް އެބަހުއްޓެވެ.  		

އަދި ބަހެއް މަރުވުމުގެ ކުރިން ކަޑައްތުކުރާ ތަފާތު މަރުހަލާތަކެއް ހުންނަކަމަށް ބަހުގެ މާހިރުން ދެކެވަޑައިގަންނަވައެވެ. ލީލެ ކޭމްބެލް 

ނޑު 4 ކަމެއް މެދުވެރިވެގެންނެވެ.  އާއި މަރތާމެންޒެލް )1989( ހާމަކުރައްވާ ގޮތުގައި ބަހެއް މަރުވަނީ ނުވަތަ ނެތިގެންދަނީ މައިގަ

ސަޑަން ޑެތު/ ބަހުގެ އަހުލުވެރިން ކުއްލިއަކަށް މަރުވުމާއި  	.1 އެއީ 	

ރޭޑިކަލް ޑެތު / ކުއްލިއަކަށް ނޫނަސް ވަރަށް އަވަހަށް ބަހުގެ އަހުލުވެރިން މަރުވަމުން ދިއުމާއި  	.2 	

ގުރެޖުއަލް / ބަހުރުވަތައް އުފެދި އޭގެ އަސްލުގެއްލި އެހެން ބަހެއް އުފެދި ބަސް ގެއްލުން ނުވަތަ މަރުވުމާއި   	.3 	

ބޮޓަމް ޓު ޓޮޕް / އާދައިގެ ކަންކަމަށް ބޭނުންކުރުން ހުއްޓިފައި ހަމައެކަނި ރަސްމީ ކަންކަމުގައި ބަސް ބޭނުންކުރުމެވެ.  	.4 	

ހެރިސަން ޑޭވިޑް )2007( ހާމަކުރައްވާ ގޮތުގައި ބަހެއް ދެމެހެއްޓުމަށްޓަކައި ރޭވުންތަކެއް ރޭވިނަމަވެސް އެބަހެއް  		

ރައްކާތެރިއެއް ނުކުރެވޭނެއެވެ. އެ ބަސް ރައްކާތެރި ކުރެވޭނީ މާއްދީ އަދި ސަގާފީ ގޮތުން އެބަހުގެ މާހައުލަށް އަންނަ ބަދަލުތަކުން 

 3 ކަޑައްތުކުރާ  މަރުވާއިރު  ބަހެއް  ސަބަބުން  ސަގާފަތެއްގެ  އުފެދިގެންނެވެ.  އިކޯސިސްޓަމެއް  ފަދަ  ސަލާމަތްވެވޭނެ  އެބަހަކަށް 

މަރުހަލާއެއް ވާކަމަށް ހެރިސަން ޑޭވިޑް )2007( ހާމަކުރައްވައެވެ. އެގޮތުން ފުރަތަމަ މަރުޙަލާއަކީ އެ ބައެއްގެ ތެރެއަށް ނުފޫޒުގަދަ 

ބަހެއް ވަދެ، އެ ބަހުން ވާހަކަދެއްކުމަށް ސިޔާސީ ގޮތުންނާއި އިގުތިޞާދީ ގޮތުންނާއި އިޖުތިމާއީ ގޮތުން މުހިންމު ވުމެވެ. ދެވަނަ 

މަރުހަލާއަކީ ކުރިން ބޭނުންކުރި ބަހާއި ނުފޫޒުގަދަ ބަހުން ވާހަކަދެއްކުމުގެ ސަގާފަތް އުފެދުމެވެ. ތިންވަނަ މަރުހަލާއަކީ ޅަ ޖީލުގެ 

މީހުން މާދަރީ ބަހުން ވާހަކަދެއްކުން ހުއްޓާލައި އަމިއްލަ ބަސް މުހިންމު އެއްޗެއްކަމަށް ނުދެކުމެވެ.  

އިސްވެ ދެންނެވުނު ކަންކަމަށް ބާރުދެއްވަމުން ޑޭވިޑް ކްރިސްޓަލް )2000( ހާމަކުރައްވާ ގޮތުގައި ބޭރުބަހެއްގެ  		

ނުފޫޒުން މާދަރީ ބަހެއް އުވިގެން ދާއިރު ތިން މަރުޙަލާއެއް ކަޑައްތު ކުރެއެވެ. އެގޮތުން ފުރަތަމަ މަރުޙަލާގައި ތަފާތު އިޤްތިޞާދީ އަދި 

އިޖުތިމާޢީ ސަބަބުތަކަށްޓަކައި ބޭރުބަހެއް ދަސްކުރަން ބާރު އެޅި، މާދަރީބަހަށް ދެވޭ ސަމާލުކަންކުޑަވެ ބޭރުބަހަށް ދެވޭ ސަމާލުކަން 

ބޮޑުވެއެވެ. ދެވަނަ މަރުޙަލާގައި އަމިއްލަ މާދަރީބަހާއި ބޭރުބަހާ ދެބަހުން ވާހަކަ ދައްކަން ފަށައެވެ. އަދި އަލަށް ވާހަކަ ދައްކަންފަށާ 

ބޭރުބަހުގެ ކުޅަދާނަކަން އިތުރުވެ ދެބަހަށްވެސް ކުޅަދާނަ މީހުންތަކެއް އުފެދެއެވެ. މި މަރުޙަލާގައި ދުވަސްކޮޅެއް ވޭތުވުމަށްފަހު ފެށޭ 

ތިންވަނަ މަރުޙަލާގައި އަމިއްލަ މާދަރީބަހަކީ މާ މުހިންމު އެއްޗެއް ނޫންކަމަށް ޒުވާނުން ދެކެން ފަށައެވެ. ޑޭވިޑް ކްރިސްޓަލް )2000( 

މި ހާމަކުރައްވާ މަރުހަލާތަކާއި ހެރިސަން ޑޭވިޑް )2007( ހާމަކުރައްވާ ކަންތައްތަކާ މާބޮޑު ތަފާތުތަކެއް ނެތެވެ. އެންމެ ބޮޑަށް 

ފާހަގަކުރެވެނީ މި ދެބޭފުޅުންވެސް ބޮޑަށް ވާހަކަދައްކަވާފައިވަނީ އެހެން ބަހެއް ނުވަތަ އެހެން ސަގާފަތެއްގެ ސަބަބުން ބަހެއް ނެތިދާނެ 

ގޮތްތަކުގެ މައްޗަށް ކަމެވެ. 

އަމިއްލަ ބަހެއް އޮތް މުޖުތަމަޢުއަކަށް އެހެން ސަގާފަތެއް ވަދެއްޖެނަމަ ނުރަނގަޅު އަސަރުތަކެއް ކޮށް ބަސްނެތުމާ  		

ހިސާބަށް ދާކަމަށް ހެރިސަން ޑޭވިޑް )2007( ވިދާޅުވިނަމަވެސް އެއީ އަމިއްލައަށް ބަހެއް މަރުވުމަށް މެދުވެރިވާ ސަބަބެއް ނޫންކަމަށް 

މަރުވުމަށް  ބަހެއް  ވަދެ  ސަގާފަތެއް  އެހެން  ގޮތުގައި  ދެކެވަޑައިގަންނަވާ   )2003( ޑެލްބީ  ހާމަކުރައްވައެވެ.   )2003( ޑެލްބީ 

މެދުވެރިވަނީ އެތަނެއްގެ ސަރުކާރުން ނުވަތަ މުޖުތަމަޢުން އެބައެއްގެ ބަހާމެދު ނުރަނގަޅު ގޮތަކަށް ދެކެން ފެށުމުގެ ސަބަބުންނެވެ. 

ނޑި، ފަހުން އަންނަ ބަސް މާ ކުރިއަރާ އިގުތުޞާދީ ގޮތުން އެ ބަހުގެ ނުފޫޒު ގަދަވުމަށް  އެކަމުގެ ސަބަބުން ބަހުގެ ގަދަރު ކެ

ފުރުޞަތު ހުޅުވިގެންދާތީ އެވެ.  

ދެނެގަތުމަށް  މަރުވަމުންދާކަން  އެބަސްބަސް  ކުރަމުންދާއިރު  ހަނގުރާމަ  މަރާ  ބަސްތައް  ތަފާތު  ދުނިޔެއިން  		

ލޭންގުއޭޖަސް  ރޑް  އެންޑޭންޖަ އޮން  ގުރޫޕް  އެކްސްޕަރޓް  ޔުނެސްކޯ  މިގޮތުން  ހުރެއެވެ.  ނޑުތަކެއް  މިންގަ ބަލައި  ޔުނެސްކޯއިން 

ނޑައަޅަނީ އެބަހަކުން ފެންނަމުންދާ އަދި އެބަހެއްގެ ހާލަތު ދެނެގަތުމަށް  )2003( ހާމަކުރައްވާ ގޮތުގައި ބަހެއް މަރުވަމުންދާކަން ކަ

ނޑު 9 ކަމެއް މިންކުރުމަށް ފަހުގައެވެ. އެކަންކަމުގެ ތެރޭގައި ހިމެނެނީ އެއްޖީލުން އަނެއް ޖީލަށް ބަސް ވާރުތަވާ މިންވަރާއި،  މައިގަ

އެބަހަކުން ވާހަކަދައްކާ މީހުންގެ ޢަދަދާއި، އެ އާބާދީގައި ވާހަކަދައްކާ މީހުންގެ ނިސްބަތާއި ، ބަސް ބޭނުންކުރާ ހާލަތު ބަދަލުވާގޮތާއި، 

މީޑިއާ އާއި އާ ކަންތައްތަކުގައި ބަސް ބޭނުންކުރެވޭ މިންވަރާއި، ބަސް ކިޔަވައިދޭނެ މެޓީރިއަލާއި ލިޔެކިޔުމުގައި ބަސްބޭނުންކުރާ 

މިންވަރާއި، ސަރުކާރާއި މުއައްސަސާތަކުން އެބަހާމެދު ގެންގުޅޭ ސިޔާސަތުތަކާއި، އެބަހުން ވާހަކަދައްކާ މީހުންގެ މުޖުތަމަޢުގައި 

ބަހާމެދު ދެކޭ ގޮތްތާ އަދި ލިޔެކިޔުންތައް ހުރި އަދަދާއި ކޮލިޓީގެ މައްޗަށެވެ. 

ނޑު ދެ ބަދަލެއްއަތުވެދާނެކަމަށް ފިޝްމެން  ބަހާމެދު އެބަހުގެ އަހުލުވެރިން ދެކޭ ގޮތުގެ ސަބަބުން ބަހަށް މައިގަ 		

)1991( ހާމަކުރައްވައެވެ. އެއް ބަދަލަކީ ބަހަށް ނުރައްކާތެރިކަން ކުރިމަތިވުމެވެ. އަނެއް ބަދަލަކީ ބަހަށް ކުރިއެރުން ލިބި ބަހަށް ބާރު 

ލިބުމެވެ. މިގޮތުން އެބަހަކަށް ލިބޭ ބުރަދަނުގެ ސަބަބުން ބަސް މަރުނުވެ ގިނަ ދުވަހަށް ދެމިގެން ދެއެވެ. މި ބުރަދަން ދެނެގަތުމަށް  

ލުވިސް އެމްޕަވަލް އަދި ސިމޮންސް ގްރޭ )2010( 10 ފެންވަރެއްގެ މިންކުރުން ނުވަތަ ލެވެލް ފާހަގަކުރައްވައެވެ. ހަމަމިގޮތަށް 

ޔުނެސްކޯ )2003( ން ވެސް 4 ފެންވަރެއް ނުވަތަ ލެވެލްއެއް ފާހަގަކުރައްވައެވެ. މި ކަންތައްތައް އެއްކޮށްލުމަށްފަހު، އެކްސްޕެންޑެޑް 

ނޑު ދެ ބަޔަކަށެވެ. އެއީ  ގްރޭޑްޑެޑް އިންޓަރ ޖެނެރޭޝަނަލް ޑިސްރަޕްޝަން ސްކޭލެއް ބޭނުންކުރެވެއެވެ. މި ސްކޭލް ބަހާލެވެނީ މައިގަ

ރައްކާތެރި ލެވެލްތަކާއި ނުރައްކަލަށް ހުށަހެޅިފައިވާ ލެވެލްތަކެވެ. ރައްކާތެރި ލެވެލްގައި ހިމެނެނީ ބައިނަލްއަގުވާމީ ބަހެއްކަމުގައިވުމާއި، 

ގައުމީ ފެންވަރުގައި ބަސް ބޭނުންކުރެވުމާއި، ސަރަހައްދީ ފެންވަރުގައި ބަސް ބޭނުންކުރެވުމާއި، ވިޔަފާރީގައި ބަސް ބޭނުންކުރެވުމާއި 

ތައުލީމީ ދާއިރާގައި ބަސް ބޭނުންކުރެވުމާއި ލިޔުމުގައި ބޭނުންކުރެވުމާއި ވާހަކަދެއްކުމުގައި ހުރިހާ ޖީލެއްގައިވެސް ފުރަތަމަ ބަހެއްގެ 

ގޮތުގައި ބޭނުން ކުރެވުމެވެ. 

ނުރައްކަލަށް ހުށަހެޅިފައިވާ ލެވެލްގައި ފާހަގަކުރެވެނީ ހުރިހާ ޖީލެއްގެ މީހުން އެބަހުން ވާހަކަދެއްކި ނަމަވެސް  		

ބައެއް މީހުން އެމީހުންގެ ދަރިންނަށް ވާހަކަ ނުދެއްކުމާއި، ދުވަސްވީ މީހުން އެބަހުން ވާހަކަދެއްކި ނަމަވެސް ދަރިންނާ އެބަހުން 

ވާހަކަ ނުދެއްކުމާއި، މިބަހުން ވާހަކަދައްކާ އެންމެންނަކީ މުސްކުޅިންނަށް ވުމާއި، ވާހަކަދައްކާ އެންމެން މުސްކުޅިންނަށްވެ އެބަހުން 

އެއްވެސް  ގުޅުންހުރި  ބަހާ  ކުރުމާއި،  ބޭނުން  ބަސް  ގޮތުގައި  ތަރިކައެއްގެ  ހަމައެކަނި  ނެތުމާއި،  ސަބަބެއް  ވާހަކަދައްކަންޖެހޭ 

ގުޅުމެއް ހުރި އެއްވެސް މީހަކު ދުނިޔޭގައި ނެތުމެވެ. މިފަދަ ހާލަތަކަށް ބަސްވެއްޓިގެން ދަނީ އެބަހުގެ އަހުލުވެރިންގެ ވަރަށް ބޮޑު 

އިހުމާލަކުންކަމަށް ފްލޮރޭ އެމް )2009( ހާމަކުރައްވައެވެ. 

ނޑި އެބައެއްގެ ތެރޭން ބަސް މަރުވެގެން ދިއުމަށް ތަފާތު ސަބަބުތަކެއް ކުރިމަތިވާކަމަށް އޮސްޓިން ޕީކޭ  ބަހެއްގެ ގަދަރު ކެ 	

ނޑު ކަންކަމަކީ އިގުތިޞާދީ ކަންކަމުގައި ބަސް ބޭނުން ނުކުރުމާއި  )2008( ހާމަކުރައްވައެވެ. އެގޮތުން ފާހަގަކުރައްވާފައިވާ މައިގަ

ޒުވާނުން ބަހަށް ކުރާ ގަދަރު ކުޑަވުމާއި، ބަހުގެ އަހުލުވެރިންނަކީ ފުރިހަމައަށް ވާހަކަދައްކާ އެނގޭ މީހުންނަށް ނުވުމާއި، އެބަހުގެ 

ބޭނުން  ބަސް  ޓެކްނޮލޮޖީގައި  އިތުރުން  ވާހަކަދެއްކުމުގެ  ސާދާކޮށްގެން  މާ  އެބަސް  ނަމަވެސް  އެނގުނު  އަސްލުވާހަކަދައްކާގޮތް 

ނުކުރުމެވެ. މިފަދަ ކަންކަމުން ސަލާމަތްވެ، ނެތެމުންދާ ބަސްބަސް ދިރުވާ އާލާކުރުމަށްޓަކައި ވަރަށް ގިނަ ކަންކަން ކުރެވިދާނެކަމަށް 

ރޑް ލޭންގުއޭޖްސް )2003( ހާމަކުރެއެވެ. އެގޮތުން ހުނަރުވެރި ބަހުގެ ޓީޗަރުން  ޔުނެސްކޯ އެކްސްޕަރޓް ގުރޫޕް އޮން އެންޑޭންޖަ

ތަމްރީނުކުރުމާއި، ލިޔެކިޔުންތައްޔާރުކުރުމުގެ ހުނަރު އިތުރުކުރުމާއި، ބަހުގެ ރިސާޗް ސެންޓަރުތައް ގާއިމުކުރުމާއި، ލިޔެކިޔުންތަކުގެ 

ނޑައެޅުން ފަދަ ކަންކަން ހިމެނެއެވެ.  އަރުޝީފު ހެދުމާއި، ލޭންގުއޭޖް ޕޮލިސީ ކަ

6



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

7

ރޑް ލޭންގުއޭޖްސް. )2003(. ލޭންގުއޭޖް ވައިޓަލިޓީ އެންޑް  ސޯސް: ޔުނެސްކޯ އެކްސްޕަރޓް ގުރޫޕް އޮން އެންޑޭންޖަ

އެންޑޭންޖަރމެންޓް. ޔުނެސްކޯ.  	

ޗާޓް:1 ދުނިޔޭގެ ބަސް ބަހުގެ ހާލަތު 

ދުނިޔޭގެ ބަހުގެ ހާލަތު:

ދުނިޔޭގައި އިންސާނުން ބޭނުންކުރަމުން އަންނަ ބަސްބަހަށް ތަފާތު ގޮންޖެހުން ކުރިމަތިވެފައިވާއިރު، އެބަސް ބަހުގެ ތެރެއިން  	

ބައެއް ބަސްތައް މިއަދު ވަނީ ނެތިގެން ގޮސްފައެވެ. ބައެއް ބަސްތައް މަރާ ހަނގުރާމަކުރަމުން ދާއިރު ބައެއް ބަސްތަކަށް ހިމާޔަތާއި 

ރައްކާތެރިކަން ލިބިފައިވާކަމަށް ގަބޫލުކުރެވެއެވެ. 

ޗާޓް:1 ން އެފެންނަނީ ޔުނެސްކޯ )2003( ން އަންދާޒާކުރާ ދުނިޔޭގައި ބޭނުންކުރެވޭ ބަސްބަހުގެ ހާލަތެވެ. މި ޗާޓަށް  	

ބަލާއިރު، ހަމައެކަނި ވާހަކަދެއްކުމުގައި 3000 ބަހެއް ބޭނުން ކުރެވޭއިރު، 2500 އަށްވުރެ ގިނަ ބަހަށް މަރުވުމުގެ ނުރައްކަލާ 

ހާމަވެއެވެ.  މިޗާޓުން  ނޫންކަންވެސް  ގިނަ  އެހާ  ބަސްބަސް  ލިބިފައިވާ  ހިމާޔްތ  ރައްކާތެރިކަމާއި  ޖެހިފައެވެއެވެ.  ކުރިމަތިލާން 

އެހެންކަމުން ދުނިޔޭގެ ގިނަ ބަސްތަކަކަށް ނުރައްކާތެރިކަން ކުރިމަތިވާނެކަން މި ޗާޓުން ހާމަވެއެވެ. 

ދިވެހި ބަހުގެ ޙާލަތު: 

ދިވެހި ބަހަށް ވިސްނާލާއިރު ދިވެހި ބަހަކީ ތަރައްގީވަމުން އަންނަ އަދި ބަސް ބޭނުންކުރާ އާބާދީ އިތުވަމުން އަންނަ  		

ބަހެއްކަމަށް ދެންނެވިދާނެއެވެ. މި ބަހަށް ގޮންޖެހުންތަކެއް ދިމާވިނަމަވެސް މަރުވުމުގެ ނުރައްކަލުގެ ތެރެއަށް ދިވެހި ބަސް އަދި 

ރޑް )2008( ހާމަކުރައްވާ ބަހުގެ ހާލަތު މިންކުރާ ތިއަރީން  ހުށަހެޅިގެން ނުދާކަމަށް ގަބޫލުކުރެވެއެވެ. މިގޮތަށް ގަބޫލުކުރެވެނީ ލިއޮނާ

ދިވެހިބަސް ކިރާލުމުން ނުކުންނާނެކަމަށް ގަބޫލުކުރެވޭ ނަތީޖާއިންނެވެ.  

ޗާޓް 2 ށް ބަލާއިރު ބާރުގަދަ ބަޔަކު ފުޅާދާއިރާއެއްގައި ބޭނުންކުރާ ބަހުގެ ތެރެއަކު ދިވެހި ބަހެއް ނުހިމެނެއެވެ.  		

ދިވެހި ބަހުގެ ނުފޫޒު އެހެން ބަސްތަކުގެ މައްޗަކަށް ނޯވެއެވެ. އަދި ދިވެހިންނަކީ ދުނިޔޭގެ އެހެން މީހުންނަށް މުޖުތަމަޢުތަކަށް ނުފޫޒު 

ފޯރުވޭފަދަ އިގުތިޞާދީ ބާރެއް ނޫނެވެ. ޗާޓް 2 ގައި ދެވަނައަށް އޮތް އެހެން މުޖުތަމަޢުތަކާ ދިވެހިންވަނީ ގުޅިފައެވެ.  ދިވެހިން 

ދަނީ ބަހަވީގޮތުންނާއި އެހެނިހެން ގޮތް ގޮތުން ގުޅުންތައް ގާއިމު ކުރަމުންނެވެ. އެހެންކަމުން ދިވެހިންގެ ބަސް ނުރައްކާތެރިކަން ކުޑަ 

ބަސްތަކުގެ ތެރޭގައި ހިމެނުމުގެ ފުރުޞަތު އެބައޮތެވެ. 

ޗާޓް:2 ބަހުގެ ހާލަތު މިންކުރާ ތިއަރީ

ބާރުގަދަ ބަޔަކު 

ފުޅާދާއިރާއެއްގައި 

ބޭނުންކުރާ

ރޑް ވެސްލޭ. )2008(. ވެން އިޒް އެން ''އެކްސްޓިންކްޓް ލޭންގުއޭޖް'' ނޮޓް އެކްސްޓިންކްޓް؟ މިއާމީ، އަ ފޯމަލީ  ސޯސް: ލިއޮނާ

ސްލީޕިންގ ލޭންގުއޭޖެ. ވޝިންގޓަން ޑީސީ: ޖޯޖް ޓައުން ޔުނިވަރސިޓީ ޕްރެސް. 

ކުޑަކޮށް ނުރައްކާވެފައި  ބޮޑަށް ނުރައްކާވެފައި

އެއް ޖީލުން 

އަނެއްޖީލަށް ވާރުތަނުވާ 

އެހެން 

މުޖުތަމަޢުތަކާ 

ގުޅިފައި

ބަސް ދެމިއޮތަސް 

ބޭނުންނުކުރާ 

ބަހެއް  ދިވެހި  ތެރޭގައި  ބަސްތަކުގެ  ވާރުތަނުވާ  ޖީލަށް  އަނެއް  އެއްޖީލުން  އޮތް  ވަނައަށް  ތިން  ގައި  ޗާޓް 2  		

ނުހިމެނެއެވެ. ދިވެހިރާއްޖޭގައި ދިވެހިބަސް ކިޔަވައިދެއެވެ. އަދުގެ ކުޑަކުދިންނަށްވެސް ދިވެހި ބަސް އެނގެއެވެ. އަދި އެކުދިންނަށް 

ދިވެހި ބަސް ދަސްކޮށްދެވެއެވެ. ދިވެހި ބަހަކީ ދެމިއޮތް އަދި ބޭނުންކުރެވޭ ބަހެކެވެ. ރަސްމީ ލިޔުންތަކާއި ކިޔުންތަކުގައުި ދިވެހި 



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ބަސް ބޭނުން ކުރުން މަޖުބޫރުވާ ހާލަތްތައް ކުރިމަތިވެއެވެ. ޓެކްނޮލޮޖީގައިވެސް މިބަސް ބޭނުން ކުރެވެއެވެ. އެހެންކަމުން ބޮޑަށް 

ނުރައްކާވެފައިވާ ބަސްބަހުގެ ތެރޭގައި ދިވެހިބަސް ހިމެނިގެން ނުދާކަމަށް ގަބޫލު ކުރެެވެއެވެ. ނަމަވެސް ދިވެހި ބަހަށް އިހުމާލެވެ ފަރުވާ 

ކުޑަކޮށް، ބަހަށް ދޭންވާ ގަދަރު ނުދޭނަމަ ދިވެހި ބަސްވެސް ނުރައްކާތެރިކަމަށް ހުށަހެޅި ބަސް މަރުވުމަކީ ނުވުމަށްވުރެ ވުން ކައިރި 

ކަމެކެވެ. 

ބަހަށް ދެވޭ ގަދަރު ކުޑަވެއްޖެނަމަ އެބަހެއް ނެތި ހިނގައިދާނެ

ކޮންމެ ބަހެއްވެސް ހެދިބޮޑުވެ ތަރައްގީވަނީ އެބަހަކަށް ލިބެންޖެހޭ އަސާސީ ކަންތައްތަކެއް ފުރިހަމަ ވެގެންނެވެ.  		

މިއުސޫލުން ކޮންމެ ބަހަކަށްވެސް ބޭނުންވާ އެންމެ މުހިންމު އެއް އަސާސަކީ އެބަހުން ވާހަކަދައްކާނެ ބަޔަކު ތިބުމެވެ. އެބަސް ބޭނުން 

ކުރާނެ މުޖުތަމަޢުއެއް އޮތުމެވެ. ހަމައެގޮތަށް އެބަހަކަށް އެކަށީގެންވާ މާހައުލެއް އޮތުމާއި އެބަހަށް އަންނަންޖެހޭ ބަދަލުތައް އައުމުގެ 

ފުރުޞަތު އޮތުމަކީވެސް ބަހުގެ ތަބީޢީ ސިފައެކެވެ. މީގެ އިތުރުން ބަހުގެ އަޑުގެ ނިޒާމާއި ވަކިވަކި ލަފުޒުތަކުން މާނަ ދޭހަކުރުމުގެ 

މާނަކުރާ  ގުޅޭގޮތުން  ހާލަތާ  އަދި  އުސޫލާއި  ތަރުތީބުވާ  އެތުރި  ލަފުޒު  ޖުމްލަގައި  ބާރާއި  އުފެއްދުމުގެ  ލަފުޒު  އައު  ފުރުޞަތާއި 

ކުރުންތައް ނެރެވޭނެ ހަމަތައް ދެމިއޮތުމަކީވެސް ބަހެއް ދެމިއޮތުމުގައި މުހިންމު ކަމެއްކަމަށް ކަމަށް ޑޭވިޑް ކުރިސްޓަލް )2000( 

ހާމަކުރައްވަ އެވެ. އެހެންކަމުން މިކަންކަމަށް ސަމާލުކަން ނުދެވިއްޖެނަމަ އަދި އިހުމާލުވެއްޖެނަމަ ބަސް ނެދިގެން ދިއުމަކީ ދުރުކަމެއް 

ނެތިހިނގައިދާނެކަމަށް  ދިވެހިބަސްވެސް  ކުޑަވެއްޖެނަމަ  ގަދަރު  ދެވެމުންދާ  އަދި  ދެވިފައިވާ  ބަހަށް  ދިވެހި  އެހެންކަމުން  ނޫނެވެ. 

ގަބޫލުކުރެވެއެވެ. މިގޮތަށް ގަބޫލުކުރެވޭ ސަބަބުތައް ތިރީގައި އެވަނީ އެވެ. 

ހ. ދިވެހި ބަހުގެ ހަމަތައް ގެއްލުން 

ބޭނުންކުރެވެމުންދަނީ  ނަމަވެސް  ތެރޭގައެވެ.  އުސޫލުތަކެއްގެ  ހުޅުވާލެވިފައިވާ  ހެދިބޮޑުވަނީ  ބަހެއްވެސް  ކޮންމެ  		

ނޑައެޅިފައިވާ ވަކި ގަވައިދުތަކެއްގެ ތެރެއިން އުފެދޭ ހަމަތަކެކެވެ. މިއުސޫލުން ބަލާއިރު ދިވެހި ބަހަށް ދެވިފައިވާ ދަރަޖަ ކުޑަވަމުން  ކަ

ދާނަމަ ދިވެހި ބަހުގެ މުހިންމު ބައެއް ހަމަތައް ގެއްލި ބަހުގެ އަސްލު ގެއްލުމަކީ ދުރުކަމެއް ނޫނެވެ. ބަހުގައިވާ ގަވައިދުގެ ހަމަތަކާއި، 

ކުދިންގެ  ބައެެއް  މިއަދު  މައްސަލައެކެވެ.  އެއީ  އޮޅުވާލެވޭނަމަ  ހަމަތައް  ބޭނުންވާ  ފުރިހަމަކުރުމަށް  މާނަ  ހަމަތަކާއި  އަޑުތަކުގެ 

ވާހަކަތަކުން ކެއިންބުއިމުގެ ބައެއް ތަކެތި ރޯފިލުވުމަށް "ހެދުން" ކިޔާކަމަށް މުޙައްމަދު ޖަމީލުދީދީ )1994( ހާމަކުރައްވައެވެ. މިގޮތުން 

									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ބަތް ހެދުމާއި މިރުސް ހެދުމާއި ރޮށި ހެދުމާއި މެޓާ ހެދުން ފާހަގަކުރައްވާފައި ވެއެވެ. ނަމަވެސް ދިވެހި ބަހުގެ ހަމަތަކަށް ބަލާއިރު، 

ބަތް ކަައްކަނީއެވެ. މިރުސް ތެލުލަނީއެވެ. ރޮށި ފިހަނީއެވެ. މެޓާ ހިލަނީއެވެ. މިފަދަ ބަހުގެ ހަމަތައް ދޫކޮށްލާނަމަ ބަސްކޮށާރުގެ ވަރަށް 

މުހިންމު ބައިތަކެއް ގެއްލި ގެން ދެއެވެ. 

އަބުދުލް ޢަޒީޒު ޖަމާލު އަބޫބަކުރު )2014( ހާމަކުރައްވާ ގޮތުގައި ލަފާކޮށްފައި ޢަދަދު ބަޔާންކުރާއިރު ބޭނުން  		

ކޮށްއުޅޭ އުޞޫލުތަކެއް ދިވެހި ބަހުގައި އޮންނައިރު އެގޮތްތައް ދަނީ ނެތެމުންނެވެ. މިއަދު އިވެނީ އެއްވަރަކަށް، ދެވަރަކަށް...... 

ހަވަރަކަށްމިފަދަ ގޮތަކަށެވެ. މީގެ އިތުރުން ދިވެހި ބަހުގެ ދަރަޖަތައް ފުރިހަމައަށް ބޭނުން ކުރަން ނޭނގުމުގެ މައްސަލައަކީވެސް 

މިއަދު ބޮޑު މައްސަލައެކެވެ. މިފަދަ ހަމަތަކަށް ސަމާލުކަން ނުދެވިއްޖެނަމަ މި ހަމަތައް ބަހުގެ ތެރެއިން ގެއްލި ބަސްކޮށާރު ގެއްލުމަކީ 

ނޑުގައި އަޅާ ކަމަރާއި ފަހާފޮށީގެ ބަންދާއި އިންޖީނުގެ ދިއުޅިއަށް އިނގިރޭސި ބަހގެ ''ބެލްޓު''  ގާތުގައިވާ ކަމެކެވެ. މިގޮތުން އުނަގަ

އެކަނި ބޭނުން ކުރަންފަށައިފިނަމަ ބަހުގެ މުއްސަނދިކަން ފަގީރުވެއެވެ. އަދި ގޮބޮޅި، ކިހާ، މިރި، ކުރުނބާ، ގަބުޅި، ކާށި، ކުރޮޅީގެ 

ބަދަލުގައި ކޮކޮޓާއި ޔަންގު ކޮކޮނަޓް ބޭނުންކުރެވޭނަމަ ބަހުގެ ހާލަތު ފަގީވުމަށް މަގުފަހިވެއެވެ. މިކަމުގެ ސަބަބުން ކުޑަކުދިންނާއި 

ޒުވާނުން ނުފޫޒު ގަދަ އެހެން ބަސްތަކަށް އިސްކަންދީ، ތިމާމަނެގެ މާދަރީ ބަހުގެ ގަވައިދުތައް ނުބައިކޮށް ދަސްކުރަން ފަށާކަމަށް 

ގްރައިމްސް ބާބަރާ )2000( ހާމަކުރައްވައެވެ. އެހެންކަމުން ބަހުގެ ހަމަތަކާ އެއްގޮތަށް ބަސް ބޭނުން ނުކުރުމަކީ ބަސް ހީނަރުވެ 

ބަސް ނެތިދިއުމަށް ކޮށޭ މަގެކެވެ. 

ށ. ބަހާމެދު ގެންގުޅޭ ސިޔާސަތު 

ބަހުގެ އަހުލުވެރިން ނުވަތަ ބަހުގެ ވަޒަންވެރިން ގެންގުޅޭ ސިޔާސަތާއި ބަސް މަރުވުމާއި ދިރުން ގުޅިފައިވެއެވެ.   		

އެބަހުގެ މާހުލުގައި ހުރި މިނިވަން މުއައްސަސާތަކާއި ސަރުކާރުގެ ކަމާބެހޭ އިދާރާތަކުން އެބަހަކާމެދު ގެންގުޅޭ ސިޔާސަތަކީ ކޮންމެ 

ކުރިމަތިވާ  ގޮންޖެހުންތަކެއް  ބަހަށް  ދެކޮޅު،  ބަހާ  އެގައުމެއްގެ ސިޔާސަތަކީ  އެއްޗެކެވެ.  މުހިންމު  ވަރަށް  ދިރުމަށްވެސް  ބަހެއްގެ 

ސިޔާސަތެއްނަމަ އެބަހެއް ނެތި ދިއުމަކީ ދާދި ފަސޭހަ ކަމެކެވެ. ސްނަބް ކޭންގަސް އާއި ފިލިޕްސަން ރޮބަޓް )1994( ހާމަކުރައްވާ 

ގޮތުގައި  19 ވަނަ ގަރުނުގައި އެމެރިކާގައި ގެންގުޅުނު ގައުމީ ސިޔާސަތުގެ ދަށުން އެގައުމުގައި ރަސްމީ ކަންކަމުގައި ބޭނުންކުރެވެނީ 

ހަމައެކަނި އިނގިރޭސި ބަހެވެ. އެކަމުގެ ނަތީޖާއަކަށްވީ އެގައުމުގެ އަސްލުވަޒަންވެރިންގެ ބަސްތައް ނެތިގެންދާންފެށުމެވެ. މިކަން 

ފާހަގަކުރެވިގެންނާއި އެކިއެކި ޕްރެޝަރުތަކާއެހި ފަހުން އެ ޕޮލިސީ ދޫކޮށްލިއެވެ. އެކަމުގެ ނަތީޖާއަކަށްވީ އެމެރިކާގެ ބައެއް ބަސްތަކަށް 

އަލުން ދިރުން ލިބުމަށް މަގުފަހިވެގެން ދިއުމެވެ. މީގެ އިތުރުން ތުރުކީގެ ކުރުދީންގެ ބަހަށް ކުރިމަތިކޮށްފައި އޮންނަ ފިއްތުންތަކާއި 

ގައުމީ ބަސްތަކުގެ ތެރޭގައި ކުރުދީންގެ ބަސް ނުހިމަނާ އޮންނަ އޮތުމާއި ކޮސޯވޯގެ އަލްބޭނިއާ ދަރިކޮޅުގެ މީހުންގެ ބަހަށާއި ގްރީސްގެ 

އަރމނޭނިއާ ދަރިކޮޅު މީހުންގެ ބަހަށް ދިމާވެފައި އެންމެ ބޮޑު ގޮންޖެހުމަކީ ސަރުކާރުތަކުން އެގައުމުގެ ބަސްތަކަށް ހުރަސްއެޅުންކަމަށް 

ރޮބިސްން ރޮބާޓް އާއި އުލެންބެކް ޔޫޖީނަސް )1991( ހާމަކުރައްވައެވެ. 

ދިވެހި ބަހަށް ވިސްނާލާއިރު ދިވެހިބަސް ބޭނުންކުރުމުގައި މިކަހަލަ ސިޔާސަތެއް ގެންގުޅޭނަމަ ދިވެހި ބަސްވެސް  		

މަރާ ހަނގުރާމަ ކުރަން ޖެހުނީސްކަން ޔަގީނެވެ. ދިވެހި ބަހާދެކޮޅު ވިސްނުމެއް ދިވެހި ސަރުކާރާއި ކަމާބެހޭ މުއައްސަސާތަކުން 

ގެންގުޅޭނަމަ މިބަސް މިޖީލުން ފުހެވުނީހެވެ. މީހާ މީސްކޮޅު މަދު، ކުޑަ ގައުމެއްގައި އަދި ބޭރު ދުނިޔޭގެ ކަރަތަކަށް ހުޅިވިފައިވާ 

ވެއްޓެއްގައި ދިވެހި ބަހަށް މި އޮވެވެނީ ކަމާބެހޭ އިދާރާތަކުން ހަދާފައިވާ ގާނޫނުތަކާއި ގަވައިދުތަކުގެ ފުރިހަމަ ކަމުންނެވެ. މިގޮތުން 

އަޅާފައިވާ އެންމެ މުހިންމު އެއް ފިޔަވަޅަކީ ދިވެހި ރާއްޖޭގެ ޖުމުހޫރިއްޔާގެ ގާނޫނު އަސާސީގެ 11 ވަނަ މާއްދާއިން ދިވެހިބަހަކީ 

ނޑައަޅާފައި އޮތް އޮތުމެވެ. ހަމަ މިއާއެކު ދިވެހި ބަހަށް އިސްކަން ދިނުމުގެ ގާނޫނަކަށް  ދިވެހިރާއްޖޭގެ ގައުމީ ބަސް ކަމުގައި ކަ

ބަސް  ލިބިފައިވުމީ  ނޑުގައި  މިފަސްގަ ހައިސިއްޔަތު  ގާނޫނީ  ބަހަށް  އެހެންކަމުން  ކަމެކެވެ.  ފާހަގަކުރެވޭ  އަމަލުކުރަމުންދާކަމީވެސް 

ދެމެހެއްޓުމަށް އެޅިފައިވާ ވަރަށް މުހިންމު ފިޔަވަޅެކެވެ. މިކަމަށް ބާރުދެއްވާ އީސްޓްމެން ކެރޯލް )1983( ވިދާޅުވެފައިވަނީ ބަހެއް 

ދެމިއޮތުމުގައި އެބަހަކަށް ގާނޫނީގޮތުންނާއި އިގުތިޞާދީ ގޮތުންނާއި އިޖުތިމާއީ ގޮތުން ބާރު ލިބުމަކީ އެބަހާއެކު މީހުން ކުރިއަށް 

ދިއުމަށް ލިބޭ ވަރަށް ބޮޑު ހިތްވަރެއް ކަމަށެވެ. 

ޓެކްނޮލިޖީއާ ގުޅުން ކުޑަވުން 

ބަހެއް މަރުވެ ނެތި ދިއުމުގައި  ޓެކްނޮލޮޖީގެ ދައުރު ކުޑަވުން ފާހަގަކުރެވޭ ކަމަށް އޮސްޓިން ޕީކޭ )2008(  		

ހާމަކުރައްވައެވެ. އެގޮތުން ޓެކްނޮލޮޖީގެ ގޮތުން ދުނިޔެއަށް އަންނަ ބަދަލުތައް އެބަހަކަށް ނުގެނެވޭނަމަ އެބަސް ދޫކޮށްލައި އެހެނިހެން 

ބަސްބަސް ޚިޔާރުކުރާކަމަށް ސާސޭ ހޭންސް )1992( ހާމަކުރައްވައެވެ. ޓެކްނޮލޮޖީގެ އެންމެ ބޭނުންތެރި އެއް ވަސީލަތްކަމުގައިވާ 

އިންޓަނެޓްގައި ދުނިޔޭގެ ބަސްތައް ބޭނުންކުރެވޭ މިންވަރަށް ބަލާއިރު، ފާހަގަކުރެވެނީ ގިނަ ބަސްތައް އިންޓަނެޓާ ބީރައްޓެހި ކަމެވެ. 

އެންމެ ގިނައިން އިންޓަނެޓްގައި ބޭނުންކުރާ ބަހަކީ އިނގިރޭސި ބަސްކަން ޗާޓް 3 ން ހާމަވާއިރު އެހެނިހެން ބަސްތައް  	

ބޭނުން ކުރެވޭ އިންސައްތަ ވަރަށް މަދުކަން ފާހަގަ ކުރެވެއެވެ. 53 އިންސައްތަ އިނގިރޭސި ބަހުން ބޭނުންކުރެވޭއިރު، ޗާޓް 3 

ގައި ފާހަގަކޮށްފައިވާ އަނެއް 11 ބަހުން 37 އިންސައްތަ ބޭނުން ކުރެވެއެވެ. ބާކީ އޮތް 10 އިންސައްތައަކީ ދުނިޔޭގައިވާ 6800 

ބަހުގެ ތެރެއިން 6788 ބަހުން ބޭނުންކުރާ މިންވަރެވެ. މީގެ މާނައަކީ ދުނިޔޭހެ ގިނަ ބަސްބަސް އިންޓަނެޓްގައި ބޭނުންނުކުރެވޭ 

ކަމެވެ. އެކަމަށް އަހުލުވެރިވެފައި ނުވާކަމެވެ. ދިވެހި ބަހަކީވެސް އިންޓަނެޓްގައި ބޭނުންނުކުރާ، ޓެކްނޮލޮޖީގެ ވަސީލަތްތަކާ ބީރައްޓެހި 

ބައެއްނަމަ މިބަސް ދެކެ ދަރިވަރުން ފޫހިވާނެއެވެ. ވިޔަފާރިވެރިންނަށް މިބަސް މުހިންމެއް ނުވާނެއެވެ. އަންނަން އޮތް ޖީލުތަކަށް 

މިބަސް ރައްކާތެރިކަމާއެކު ފޯރުކޮށެއް ނުދެވޭނެއެވެ. 

ދިވެހި ބަސް ކިޔަވައިދިނުމުގައި އިންޓަނެޓާއި ޓެކްނޮލޮޖީގެ ވަސީލަތްތައް ބޭނުން ކުރެވެނީ ކިހާ މިންވަރަކަށްތޯ  		

ބަލައިލުމަކީވެސް މުހިންމު ކަމެކެވެ. ޓެކްނޮލޮޖީގެ އާލަތްތަކާއި ވަސީލަތްތައް ރާއްޖެއިން ފަސޭހަކަމާއެކު ލިބެން ހުރިނަމަވެސް ބަހުގެ 

ބޭނުން ނުކުރާނަމަ އޭގެ އަސަރު ބަހަށް ކުރާނެއެވެ. އަންވަރު އިބްރާހީމް )2010( ހާމަކުރައްވާ ގޮތުގައި ކިޔަވައިދިނުމާއި އެނޫން 

ގޮތްގޮތުން ދިވެހި މުދައްރިސުން އައިޓީ ބޭނުންކުރާ މިންވަރު އެކަށީގެންވާ މިންވަރަށްވުރެ މަދެވެ. މިގޮތަށް ބުރަވެފައިވަނީ މާލޭގެ 44 

މުދައްރިސުން ބޭނުންކޮށްގެން ކުރި ސާވޭގެ މައްޗަށް ބުރަވެއެވެ. ޗާޓް 4 ގައިވާ ގޮތުން 61 އިންސައްތް ޓީޗަރުން ވިދާޅުވެފައިވަނީ 

ކިޔަވައިދިނުމުގައި ޓެކްނޮލިޖީގެ ވަސީލަތްތައް ބޭނުންކުރެވޭ މިންވަރު ވަރަށް މަދުކަމަށެވެ. 30 އިންސައްތަ ޓީޗަރުން ވިދާޅުވެފައިވަނީ 

މެދުމިންވަރަކަށް ނުވަތަ ކޮންމެވެސް ވަރަކަށް ކިޔަވައިދިނުމުގައި ޓެކްނޮލޮޖީގެ ވަސީލަތްތައް ބޭނުންކުރައްވާ ކަމަށެވެ. ވަރަށް ގިނައިން 

ލޯބި  އެބަހަށް  ވާހަކައާއި  ފޫހިވާ  ބަސްދެކެ  ދިވެހި  ދަރިވަރުން  އިންސައްތައެވެ.   9 އެންމެ  ވިދާޅުވެފައިވަނީ  ބޭނުންކުރައްވާކަމަށް 

ނުކުރާވާހަކަ ދައްކާއިރު ދަރިވަރުންގެ ޝައުގުވެރިކަން ހުންނަ ކަންކަމުގެ ތެރެއިން ކިޔަވައިދިނުމަކީ ވަރަށް ބޭނުންތެރި ކަމެކެވެ. 

.http://www.internetworldstats ީސޯސް: އިންޓަރނެޓް ވޯލްްޑް ސްޓޭޓަސް. )2014(. އިންޓަރނެޓް ވޯލްޑް ޔޫޒަރ ބައި ލޭންގުއޭޖްސް. ނެގ

com/stats7.htm ން.  	

ޗާޓް:3 އިންޓަނެޓްގައި ބަސްތައް ބޭނުންކުރެވޭ މިންވަރު



									            ޞ.        މުޖުތަމަޢުގައި ދިވެހި ބަހަށް....

އެހެން ނޫންނަމަ ބަސްދެކެ ދަރިވަރުން މުޅިން ފޫހިވެ އެހެން ބަހެއް ޚިޔާރުކުރަން ފަށާފާނެއެވެ. 

މާދަރީ ބަހުން ކިޔަވައި ނުދިނުން 

		

ބަހެއް  ގޮތުގައި  ހާމަކުރައްވާ   )2003( ލޭންގުއޭޖަސް  ރޑް  އެންޑޭންޖަ އޮން  ގުރޫޕް  އެކްސްޕަރޓް  ޔުނެސްކޯ  		

އެ  ޢަދަދާއި،  މީހުންގެ  ވާހަކަދައްކާ  އެބަހަކުން  ވާރުތަވުމާއި  ބަސް  ޖީލަށް  އަނެއް  އެއްޖީލުން  ނޑައަޅާއިރު،  ކަ މަރުވަމުންދާކަން 

އާބާދީގައި ވާހަކަދައްކާ މީހުންގެ ނިސްބަތާއި ، ބަސް ކިޔަވައިދޭނެ މެޓީރިއަލާއި ލިޔެކިޔުމުގައި ބަސްބޭނުންކުރާ މިންވަރަށް ބެލެވެއެވެ. 

މިކަންކަމަށް ވިސްނާއިރު ކެރޯލް މިއަރސް- ސްކޮޓަން )2006(	 ވިދާޅުވާ ވަކިމާއްދާއެއްގެ ގޮތުގައި ބަސް ކިޔަވައިދިނުމާއި މީޑިއަމް 

އޮފް އިންސްޓްރަކްޝަނެެއްގެ ގޮތުގައި ބަސް ބޭނުންކުރުމަކީވެސް ދިވެހިންނަށް ވަރަށް މުހިންމު ދެ ކަމެކެވެ. މި ދެ ކަންތައް ފުރިހަމަ 

ވާނަމަ ޖީލުތަކަށް ބަސްދެމިގެން ދިއުމާއި ކިޔަވައިދޭނެ މެޓީއަލް ހެދުމާއި އަމިއްލަ ބަހުގެ ހުނަރުތައް ތަރައްގީކުރުން ފަދަ ކަންކަން 

އިތުރުވާނެކަމަށް ގަބޫލުކުރެވެއެވެ.  

އަންނަނީ  ކިޔަވައިދެމުން  ފެށިގެން  ކުރީކޮޅުން  ގެ   1960 ސްކޫލުތަކުގައި  ރާއްޖޭގެ  ވިސްނާލާއިރު  ރާއްޖެއަށް  		

ދިވެހި  ކުދިންތަކެއް  ވާހަކަދައްކާ  ދެބަހުން  ނަތީޖާއަކަށްވީ  ދިނުމުގެ  ކިޔަވައި  މީޑިއަމަށް  އިނގިރޭސި  މީޑިއަމަށެވެ.  އިނގިރޭސި 

ވުރެ  ބަހަށް  ދިވެހި  ފަރިތަ  ބަހަށްވުރެ  ދިވެހި  ފަސޭހަ،  ބަހަށްވުރެ  ދިވެހި  ނަތީޖާއަކަށްވީ  އެކަމުގެ  އުފަންވުމެވެ.  މުޖުތަމަޢަށް 

ޗާޓް:4 ދިވެހި މުދައްރިސުން ޓެކްނޮލޮޖީގެ ވަސީލަތްތައް ބޭނުންކުރާ މިންވަރު

ސޯސް: އަންވަރު އިބްރާހީމް. )2010(. ދިވެހި ޓީޗަރުންނާއި އިންފޮމޭޝަން ޓެކްނޮލޮޖީ. )ފުރަތަމަ ޑިގުރީގެ ޝާއިޢުނުކުރާ އެސައިންމަންޓް މަސައްކަތް(  

ދިވެހި ރާއްޖޭގެ ޤައުމީ ޔުނިވަރސިޓީ، މާލެ، ދިވެހިރާއްޖެ.  	



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ޝައުގުވެރި ބަހެއްކަމުގައި އިނގިރޭސި ބަސް ވެގެންދިއުމެވެ. 

މިއަދު ގުނުމުގައާއި ހިސާބު ނަވަތަ ކިޔުމުގައި ދަރިވަރުން ބޭނުންކުރަނީ އިނގިރޭސި ބަހެވެ. ކުލަތަކުގެ ނަންތައް  		

ކިޔަނީ އިނގިރޭސި ބަހުންނެވެ. ހަފުތާގެ ދުވަސްތައް ބުނަނީ އިނގިރޭސި ބަހުންނެވެ. މިހާލަތަށް ދިވެހި ލަފުޒުތަކެއް ނެތިގެނެއް 

ނޑި ދަމައިގަތީއެވެ. މިގޮތަށް މެދުވެރިވީ ޖޯންރީޑް  ނޫނެވެ. ރީތި މައް ދިވެހި ލަފުޒު ހުއްޓާ އެހެން ލަފުޒުތަކެއް ދަރިވަރުންގެ ސިކު

ގަދަވުމުގެ  ބަސް  އަނެއް  މައްޗަށް  ބަހުގެ  މާދަރީ  ދަރިވަރުގެ  ސަބަބުން  މާގަދަވުމުގެ  ނުފޫޒު  ބަހެއްގެ  ވަކި  ވިދާޅުވާ   )2000(

ސަބަބުންނެވެ. 

މިފަދަ ކަންކަމުގެ ސަބަބުން ދިވެހިބަހާމެދު ދެކޭ ގޮތަށް މިވަނީ ބަދަލުތަކެއް އައިސްފައެވެ. މިކަމަށް ބާރުދެއްވަމުން  		

އަބުދުލް ޢަޒީޒު ޖަމާލު އަބޫބަކުރު )2014( ވިދާޅުވެފައިވަނީ " އިނގިރޭސި ތަޢުލީމު ތަޢާރަފުވުމާއެކު ދިވެހި ބަހަކީ މުހިއްމު ބަހެއް 

ނޫންކަމުގެ އިޙުސާސް ދިވެހީންގެ ހިތްތަކަށް ވެއްދޭތޯ ނޭނގި ނަމަވެސް މަސައްކަތްކުރެވިފައިވެއެވެ. މި  		

ދުވަސްވަރު ދިވެހިބަހަށް ދެވޭ ސަމާލުކަން ކޮންމެވެސް ސަބަބަކާ ހުރެ ކުޑަވިއެވެ. އަދި އިނގިރޭސިބަސް އެނގުމަކީ  		

މީހާގެ މަތިވެރިކަމާއި މޮޅުކަން ހާމަވާ ކަމެއްކަމަށް ގަބޫލުކުރެވެން ފެށުނެވެ. ދިވެހީން ދިވެހިބަސް އިހުމާލުކޮށްލައިފި  		

ނަމަ އެ ބަހާ އަޅައިލާނެ ބަޔަކު ނުތިބޭނެކަން އޭރަކު ވިސްނައިގަންނާކަށް ނޭނގުނެވެ. ނަތީޖާއެއްގެ ގޮތުން އެ  		

ދުވަސްވަރު ގެޔަކަށް ނަމެއް ކިޔަސް އިނގިރޭސި ނަމެއް ކިޔުމަކީ ފަޚުރެއްކަމުގައި  ދިވެހި ދުށްޓެވެ )ޕެރަ 1(.  		

މިއީ މާދަރީބަހުން ކިޔަވައި ދިނުމުގެ ބަދަލުގައި އެހެން ބަހެއް އިސްކުރުމުގެ ސަބަބުން ދިމާވެފައިވާ ގޮތެއްކަމަށް ގަބޫލުކުރެވިދާނެއެވެ. 

މިކަމުގެ ސަބަބުން މިއަދު ދިވެހިންނަށްވަނީ އެބަހާ ނުލައި އުޅެން ދަތިވެފައެވެ. 

މިއަދު ބެލެނިވެރިންނަށްވެސް ވިސްނިފައިވަނީ ދިވެހި ބަހަށްވުރެ ބޮޑަށް ސަމާލުކަން ދޭންޖެހެނީ އިނގިރޭސި ބަހަށް  		

ކަމަށެވެ. ދިވެހި ބަހުގެ ސަބަބުން އިނގިރޭސި ބަސް ދަސްކުރުމަށް ހުރަސްއެޅޭ ކަމަށެވެ. ދިވެހި ބަހަކީ ކުޑަ އާބާދީއެއް ވާހަކަދައްކާ، 

މަޖުބޫރުކަން  މާއްދާގެ  އިސްލާމު  މާއްދާއާއި  ދިވެހި  ފަށާފައެވެ.  ހީވާން  ވަނީ  ދިވެހިންނަށް  ބައެއް  ބަހެއްކަމަށް  ނެތް  ބޭނުމެއް 

އިޚްތިޔާރީ ކުރަން އުޅުނު އެއް ސަބަބަ މިކަމުގެ ހެއްކަކަށް ފުދެއެވެ. މިކަން ކަމުގެ ސަބަބުން ބަހާމެދު ދެކޭގޮތް މިވަނީ ވަރަށް ބޮޑަށް 

ބަދަލުވެފައެވެ. ޑޭވިޑް ކުރިސްޓަލް )2000( ވިދާޅުވާ ބަހެއް މަރުވާއިރު ކަޑައްތުކުރާ 3 މަރުޙަލާ ދިވެހި ބަސް ކަޑައްތުކުރަމުންދާކަމަށް 

ނޑުމެން މިދަނީ އިޤްތިޞާދީ އަދި އިޖުތިމާޢީ ސަބަބުތަކަށްޓަކައި އިނގިރޭސިބަސް ދަސްކުރަން ބާރު  ގަބޫލުކުރެވެއެވެ. މިއަދު އަޅުގަ

ނޑުމެންގެ ގިނަ  އެޅަމުންނެވެ. ދިވެހި ބަހަށް ދެވޭ ސަމާލުކަންކުޑަވެ ބޭރުބަހަށް ދެވޭ ސަމާލުކަން މިވަނީ އިތުރުވެފައެވެ. މިއަދު އަޅުގަ

ލިޔެކިޔުންތައް އިނގިރޭސި ބަހަށް ބަދަލުކޮށްފީމެވެ. ރަސްމީ އޮފީސްތަކުގެ ސައިޓްތަކުގައި ގިނައީ އިނގިރޭސި ބަހުގެ ލިޔުންތަކެވެ. 

ބޭންކިން ދާއިރާއާއި މުވާސަލާތީ ދާއިރާގައި ބޭނުންކުރެވޭ ފޯމުތައް ގިނަފަހަރަށް ފުރަންޖެހެނީ އިނގިރޭސި ބަހުންނެވެ. އެހެންކަމުން 

ނޑުމެން ގުނަމުން މިދަނީ މި މަރުހަލާއެވެ. މިއަދު މިދަނީ ދެބަހުން ވާހަކަ ދައްކަމުންނެވެ. މިއަދު އަޅުގަ

		 ޑޭވިޑް ކްރިސްޓަލް )2000( ވިދާޅުވަނީ މި މަރުހަލާގައި 3 ޖީލެއް ވަރު ހޭދަކުރުމަށްފަހު މާދަރީ ބަހުގެ މައްޗަށް 

ނުފޫޒު ގަދަ ބަސް ވެރިވެގަންނަ ކަމަށެވެ. އެގޮތަށް މެދުވެރި ވުމުގެ ފުރުޞަތު ދިވެހި މުޖުތަމަޢުގައިވެސް އެބައޮތެވެ. ވިކްޓޯރިއާ 

ފްރޮމްކިން، ޑޭވިޑް ބްލެއަރ އަދި ޕީޓަރ ކޮލިންސް )1999( ހާމަކުރައްވާ ގޮތުގައި އޮސްޓްރޭލިއާގެ އަސްލުވަޒަންވެރިންގެ ގިނަ 

ބަސް  އިނގިރޭސި  މައްޗަށް  ބަހުގެ  ކޯނިޝް  ވިލާތުގެ  އިނގިރޭސި  ހަމަމިގޮތަށް  މިގޮތަށެވެ.  ގޮސްފައިވަނީ  ނެތިގެން  ބަސްތައް 

ގަދަވެގަތީވެސް މިގޮތަށެވެ. 

ނަމަވެސް އަޅާފައިވާ ވަރުގަދަ ފިޔަވަޅުތަކާއި ކުރެވެމުންދާ ކަންކަމުގެ ސަބަބުން އެހާ ފަސޭހައިން ދިވެހިބަސް ނެތިހިނގައިދާނެކަމަށް 

މިބަސް  ހުއްޓާލައިފިނަމަ  މަސައްކަތްތައް  ކުރެވެމުންދާ  ގަދަރާއި  ދެވިފއިވާ  ދިވެހިބަހަށް  ޚިލާފަށް  މިއާ  ނުކުރެވެއެވެ.  ގަބޫލެއް 

ނެތިދިއުމުގެ ފުރުޞަތު ވަރަށް ބޮޑެވެ. 

ލިޔެކިޔުންތައް މަދުވުން، ލިޔުންތައް އަންނަން އޮތް ޖީލަށް ފޯރުކޮށް ނުދެވުން 

		

ހަމައަށް  ޖީލުތަކާ  އޮތް  އަންނަން  ލިޔެކިޔުންތައް  އެބަހެއްގެ  ދިރިދެމެހެއްޓުމަށްޓަކައި  ނުދީ  މަރުވިޔަ  ބަހެއް  		

ފޯރުކޮށް ދިނުމަކީ ވަރަށް މުހިންމު ކަމެކެވެ. މިކަން ކުރުމުގައި ލިޔުމުގެ ނިޒާމު ވަރަށް މުހިންމު ދައުރެއް އަދާކުރެއެވެ. ކޯލްމަސް 

ފްލޯރެއިން )1989( ހާމަކުރައްވާގޮތުގައި ބަހެއް މަރުވާއިރު ރައިޓިން ސިސްޓަމެއް ނެތުން ނުވަތަ ބަލިކަށިވުމުން އެބަސް މަރުވުމަށް 

ފަސޭހަވެގެން ދެއެވެ. އެއީ އެބަހަކުން ލިޔެވިފައިވާ ތަކެތި މަދުވުމުންނާއި އެމަސައްކަތް އިތުރަށް ހިނގަމުން ނުދިއުމުންނެވެ. 

ދަނީ  ސިފައެއްގައި  ކޮންމެވެސް  ލިޔުންތައް  ރަސްމީ  އިސްލާމުވީއްސުރެ  ރާއްޖެ  ވިސްނާއިރު،  ބަހަށް  ދިވެހި  		

ލިޔެވެމުންނެވެ. އެކިދުވަސްވަރު އެކި އެކުރުތައް ބޭނުންކުރިނަމަވެސް ދިވެހި ތާރީޚް ކޮންމެވެސް ގޮތަކަށް ލިޔެވި ރައްކާކުރެވިފައިވެއެވެ. 

ރައްކާކުރެވި  ފުރިހަމައަށް  އެންމެ  ލިޔުންތައް  ދިވެހި  މިއަދުވެސް  ނުވެއެވެ.  އެކަންކުރެވިފައެއް  ފުރިހަމައަށް  އެންމެ  ނަމަވެސް 

ބެލެހެއްޓެމުން ދާކަމަކަށް ނުދެންނެވޭނެއެވެ. ޚާއްޞަކޮށް އިލްމީ ދިރާސާތައް ކުރެވޭމިންވަރު މަދުވުމާއި ކިޔަވައިދިނުމުގައި ބޭނުންކުރާނެ 

ރިފަރެންސް ފޮތްތައް މަދުވުމުގެ މައްސަލައަކީ ދިވެހި ބަހަށް ދިމާވެފައިވާ ވަރަށް ބޮޑު ގޮންޖެހުމެކެވެ. 

ބަހެއް ނެތިގެން ދާއިރު އެބަހެއްގެ ލިޔުންތައް ރައްކާކުރެވިފައި ހުރުމަކީ އެބަސް ދިރުވުމަށް އޮތް ފުރުޞަތެއްކަމަށް   		

ބަހަކީ  އެއް  ދިރުވިފައިވާ  މިގޮތުން  ހާމަކުރައްވައެވެ.   )1999( ކޮލިންސް  ޕީޓަރ  އަދި  ބްލެއަރ  ޑޭވިޑް  ފްރޮމްކިން،  ވިކްޓޯރިއާ 

އިޒުރޭލު މީހުން ބޭނުންކުރަމުން އަންނަ ހިބުރޫބަސް ކަމަށް ވިކްޓޯރިއާ ފްރޮމްކިން، ޑޭވިޑް ބްލެއަރ އަދި ޕީޓަރ ކޮލިންސް )1999( 

މިބަސް  ކުޑަކުދިންނަށް  މިއަދު  ކަންކަމުގައެވެ.  ދީނީ  ހަމައެކަނި  ދިޔައީ  ބޭނުންކުރަމުން  މިބަސް  ކުރިން  އޭގެ  ހާމަކުރައްވައެވެ. 

ދަސްކޮށްދީ އިޒުރޭލުގެ ރަސްމީ ބަހެއްގެ ގޮތުގައި ދަނީ ބޭނުންކުރަމުންނެވެ. މިފުރުޞަތު ލިބިގެން ދިޔައީ ލިޔުންތައް ރެކޯޑުކުރެވިފައި 

ހުރުމުގެ ސަބަބުންނެވެ. މީގެ އިތުރުން އެބަހެއްގެ ގަވައިދު ފޮތްތަކާއި ޑިކްޝަނަރީތައް އާއްމުކުރުމާއި ބޭނުން ކުރުމަކީވެސް ވަރަށް 

ބްލެއަރ  ޑޭވިޑް  ފްރޮމްކިން،  ވިކްޓޯރިއާ  ކަމެކެވެ.  މުހިންމު  ހެދުމަކީވެސް  ގޮތް  ލިބޭނެ  ފަސޭހައިން  މިތަކެތި  ކަމެކެވެ.  މުހިންމު 

ދަސްކޮށްދިނުމުގައި  އެބަސް  ކުޑަކުދިންނަށް  ނެތެމުންދަނިކޮށް  އައިރިޝްބަސް  ވިދާޅުވެފައިވަނީ   )1999( ކޮލިންސް  ޕީޓަރ  އަދި 

ޑިކްޝަނަރީތަކުގެ ދައުރު ވަރަށް ބޮޑަށް އަދާކޮށްފައިވާކަމަށެވެ. އަދި އެމެރިކާގެ ހަވާއީގައި ހަވާއީ ބަސް އަލުން ދަސްކުރަން ފެށުނު 

ހިނދު އެބަސް ދިރިގެން ދިޔައީ ލިޔުންތައް ރައްކާކުރެވިފައިވާތީއެވެ. އޭގެ ބޭނުން ކުރެވޭނެ ފުރުޞަތު ތަނަވަސްވެފައިވާތީ އެވެ. 

އެހެންކަމުން ދިވެހިބަސް ދެމެހެއްޓުމަށްޓަކައި ލިޔުންތައް ރައްކާކުރެވި އިންޓަނެޓްގައި ބޭނުންކުރެވޭގޮތް ހެދުމަކީ ވަރަށް މުހިންމު 

ކަމެކެވެ. 

	

ބިދޭސީން ގިނަވުން 

ރާއްޖޭގެ އާބާދީ އިތުރުވަމުން އަންނަ ވަރަށް ވުރެ މާ ބާރަށް ބިދޭސީންގެ ނިސްބަތް އިތުރުވަމުން އަންނަކަމަށް  		

އަހުމަދު ނާއިފު )2014( ހާމަކުރައްވައެވެ.  ބިދޭސީންގެ އާބާދީ އަހަރަކު 17-15 ޕަސެންޓާ ދެމެދަށް އިތުރުވެ އެވެ. އެހެންކަމުން 

2019 ވަނަ އަހަރު އަންނަންވާ އިރަށް ދިވެހިންގެ އާބާދީ އަށް ވުރެ ބިދޭސީންގެ އާބާދީ އިތުރުވާނެ އެވެ. އެ އަހަރާ ހަމައަށް 

ބިދޭސީންގެ އާބާދީ ހުންނާނެ ކަމަށް ލަފާ ކުރެވެނީ 334،876ގަ އެވެ. ރާއްޖެއަށް ގެނެވޭ ބިދޭސީންގެ ތެރޭގައި އެކިގަުމުގެ ބިދޭސީން 

ތިބޭއިރު އެންމެ ގިނައިން ގެންނަނީ ބަނލަދޭޝަ މީހުންނާއި އިންޑިއާ މީހުންނާއި ލަންކާ މީހުންނެވެ. މީގެ އިތުރުން ގިނަ އަދަދަކަށް 

ބަހަށް  ސަބަބުން  ކުރުމުގެ  މަސައްކަތް  ރާއްޖޭގައި  ބިދޭސީން  ގިނަ  މިހާ  ކުރެއެވެ.  މަސައްކަތް  ރާއްޖޭގައި  މީހުންވެސް  ނޭޕާލު 

ހީނުކުރާވަރުގެ ގެއްލުމެއް ވުމަކީ ދުރުކަމެއް ނޫނެވެ. 

ޑޭވިޑް ކްރިސްޓަލް )2003( ވިދާޅުވެފައިވަނީ އިނގިރޭސިންގެ ދަށުގައި އޮންނަ ޖަޒީރާ ގައުމެއް ކަމުގައިވާ ޕަޕުއާ  		

ނޑު ބަހަކަށް  ނިއުގިނީގައި މަސައްކަތް ކުރަމުންދިޔަ ބިދޭސީން ބޭނުންކުރަމުން އައި ޓޯކްޕިސިން ކިޔާ ޕިޖިންއެއް އެތަނުގެ މައިގަ

ބަދަލުވެގެން ގޮސްފައިވާ ކަމަށެވެ. ކެރޯލް މިއަރސް- ސްކޮޓަން )2006(	 ވިދާޅުވާގޮތުގައި ޕިޖެން އެއް ބޭނުންކުރާ މީހުން ގިނަވެ 

އެބައެއްގެ މާދަރީ ބަހަކަށް ބަދަލުވުމުން ކްރެއޯލްއޭ ކިޔައެވެ. ޑޭވިޑް ކްރިސްޓަލް )2003( އިތުރަށް ވިދާޅުވެފައިވނީ އެމެރިކާގެ ކަޅު 

ނަސްލުގެ މީހުން ބޭނުންކުރާ އެފްރިކަން އެމެރިކަން އިންގުލިޝްއަކީ އެގައުމަށް މަސައްކަތްކުރަން ގެނެވުނު ބިދޭސީންގެ ސަބަބުން 

އުފެދުނު ކްރެއޯލެކެވެ. ނަމަވެސް މިއަދު އެމީހުންގެ މާދަރީބަހަކަށް ވެފައިވަނީ އެބަހެވެ. އެމީހުން ބޭނުންކުރަމުން އައި އަސްލުބަސްވަނީ 

ނޑުމެން ރާއްޖޭގައި މިހާގިނަ ބިދޭސީން މަސައްކަތްކުރަމުން ދާނަމަ އެފުރުޞަތު ފަހިވެގެން ހިނގައިދާނެއެވެ.  ގެއްލި ފައެވެ. އަޅުގަ

މިގޮތަށް ފަހިވަނީ އެމީހުންގެ ނުފޫޒާއި އެމީހުންނާ ނުލައި ނުއުޅެވޭ ހިސާބަށް ދިއުމުންނެވެ. އެހެންކަމުން ބިދޭސީން ގިނަވެގެން 

ދިއުމަކީވެސް ދިވެހި ބަސް ނެތިގެން ދިއުމަށް ހުޅުވިގެންދާ އިތުރު ދޮރެއްކަމަށް ގަބޫލުކުރެވެއެވެ. 

ބަހާމެދު ދެކޭ ގޮތް 

ރަނގަޅުވެއެވެ.  ދެކޭގޮތް  އެބަހާމެދު  ފުދޭނަމަ  ބޭނުންތައް  ތިމާމެންގެ  ބޭނުންތަކާއެވެ.  ތިމާމެންގެ  ގުޅިފައިވަނީ  ދެކޭގޮތް  ބަހާމެދު 

އެބޭނުންތައް ފުއްދުމުގައި ބަހުގެ ދައުރު ކުޑަވާވަރަކަށް ބަހާމެދު ދެކޭގޮތް ބަދަލުވެ ބޭނުން ނުހިފޭ އެއްޗެއްގެ ގޮތުގައި ދެކެވޭކަމަށް 

ޑެވިޑް ކްރިސްޓަލް )2003( ހާމަކުރައްވައެވެ. ރާއްޖެއަށް ވިސްނާލާއިރު، ދިވެހި ބަހާމެދު އިހުދިވެހިން ދުށްގޮތާއި މިއަދުގެ ޒުވާން 

ޖީލުދެކޭގޮތް ވަރަށް ތަފާތެވެ. މިތަފާތު އައުމަށް މެދުވެރިވާ ވަރަށް ގިނަ ސަބަބުތައް އެބަހުއްޓެވެ. 

އެންމެ ބޮޑު އަދި އެންމެ މުހިންމު އެއް ސަބަބަކީ ޓެކްނޮލޮޖީގައި ބަސް ބޭނުންކުރެވޭ މިންވަރު ކުޑަވުމެވެ. ނުވަތަ ޓެކްނޮލޮޖީގެ 

ވަސީލަތްތަކުގައި ދިވެހި ބަހުގެ ދައުރު ކުޑަވުމެވެ. އެކަމުގެ ސަބަބުން ޗާޓް 5  ގައިވާ ކަންތައްތައް ދިމާވުމަށް މަގުފަހިވާކަމަށް 

ޗާޓް:5 ބަހާމެދު ދެކޭގޮތް ބަދަލުވާ މަރުހަލާތައް

ޓެކްނޮލޮޖީގައި 

ބޭނުންކުރެވޭ މިންވަރު 

ދަށްވުން 

މުނިފޫހި ފިލާނެ ގޮތްތައް 

މަދުވުން 

ޝައުގުވެރިކަން ގެއްލުން 

ބަސް ކިޔަވާހިތްނުވުން

+ ބަހާ ގުޅޭ ކަންކަމުގައި 

ބައިވެރި ނުވުން 

މަސައްކަތާއި ކާމިޔާބަށް 

ހުރަސްއެޅުން 

ބޭނުމެއް ނެތް އެއްޗެއްކަމަށް 

ގަބޫލުކުރެވެނީ 

ގަބޫލުކުރެވެއެވެ. މިއަދު މަގުމައްޗާއި އަތިރިމަތީގައި ތިބެގެން ކުޅޭކަށް ކުދިން ބޭނުމެއް ނުވެއެވެ. ބޮޑަށް ބޭނުންވަނީ ކޮންމެވެސް 

ކާޓޫނެއް ނުވަތަ ކޮންވެސް ގޭމެއް ކުޅޭށެވެ. އެކަން ކުރުމަށް ބަލާއިރު ދިވެހި ބަހުގެ އެހީގައި އެކަން ކުރެވޭނެ މަގެއް ފަހިވެފައެއް 

ނުވެއެވެ. އަދި އައި. ގެ އުފެއްދުންތަކުން ދިވެހި ބަހަށް ދެވިފައިވާ ޖާގައެއް ނެތެދޭވެސް ދެންނެވިދާނެއެވެ. އެހެންކަމުން މުނިފޫހި 

ގެއްލުމެވެ.  ޝައުޤުވެރިކަން  ނަތީޖާއަކަށްވަނީ  ފޫހިފިލުންތަކުންނެވެ.  ބަސްބަހުގެ  އެހެން  އޮންނަނީ  ފުރިފައި  ރާސްތާ  ފިލުވުމުގެ 

ދިވެއްސޭ ބުނުމުން ކިޔަވާކުދިންނާއި ޒުވާނުން ފޫހިވާގޮތް ވުމެވެ. 

އެ ފޫހިކަމުގައި ދިމާވާ މައްސަލައަކީ ބަސް ކިޔަވަން ބޭނުން ނުވުމާއި ބަހާ ގުޅޭ ކަންކަމުގައި ބައިވެރި ނުވުމެކެވެ. މިކަމުގެ  	

ނަތީޖާއަކަށްވަނީ ދަރިވަރުންގެ ނަތީޖާއަށް ނޭދެވޭ އަސަރު ކުރުމެވެ. އެސްއެސްސީ އިމްތިހާނު ހަދާ ދަރިވަރުންގެ ތެރެއިން ގިނަ 

ދަރިވަރުންތަކެއް ފޭލުވުމަށް މެދުވެރިވާ ސަބަބަކަށް މިކަންވުމީ ވުން ގާތް ގޮތެކެވެ. ހަވީރު )2014( ހާމަކުރައްވާ ގޮތުގައި "މިދިއަ 

އަހަރުގެ އޯލެވެލްގެ ނަތީޖާ އިން އެނގޭ ގޮތުގައި އެ ދެ މާއްދާގެ އެވްރެޖް ވަނީ ދަށްވެފަ އެވެ" )"އިސްލާމު ދިވެއްސަށް"، 2014(. 

މީގެއިތުރުން ދަރިވަރުންގެ ކާމިޔާބީއާއި ނާކާމިޔާބީއާ ގުޅިފައިވާ މާއްދާއަކަށް ދިވެހި ބަސް މިއަދުވަނީ ވެފައެވެ. އޯލެވެލް  	

އިމްތިހާނުގެ ހުރިހާ މާއްދާއަަކުން އޭ ގްރޭޑް ހޯދާއިރު ދިވެހި ނުވަތަ އިސްލާމު މާއްދާއިން އޭ އެއް ނުލިބިގެން އެތައް ދަރިވަރުންނެއް 

އެ ޝަރަފުން މަޙުރޫމުވެއެވެ. މިއީ ކްރީމް މޮޅު ދަރިވަރުންގެ ހިތުގައި ބަހާމެދު ފޫހިއުފެދޭނެ ކަމެކެވެ. ވަޒީފާގެ މައިދާނުގައިވެސް 

ހުރަސް އެޅިގެންދާނެ ކަމެކެވެ. މިކަމުގެ އާޚިރު ނަތީޖާއަކީ މައިންބަފައިން މިބަހަށް ދޭ ސަމާލުކަން ކުޑަކުރުމެވެ. ދިވެހި ބަސް މުހިންމު 

ނުވާކަމުގެ ވާހަކަދެއްކާ ދަރިން ހިތްހަމަޖައްސައި ދިނުމެވެ. އެހެންކަމުން ބަހާމެދު ދެކޭ ގޮތް މިއަދު މިދަނީ ބަދަލުވަމުންނެވެ. މިކަން 

ހައްލުނުކޮށް ބަހަށް ދެވިފައިވާ ގަދަރު މައްޗެއް ނުކުރެވޭނެއެވެ. އެ ގަދަރު ބަހަށް ދެވިގެން މެނުވީ ބަސް ކުރިއެރުވުމަކީ ނާދިރު 

ކަމެކެވެ. 

ނިންމުން

ކޮންމެ ބަހެއްވެސް މަރުވެ، ނެތިގެންދަނީ އެބަހަކަށް ދޭން ޖެހޭ ސަމާލުކަން އެކަށީގެންވާ މިންވަރަށް ދެވިފައި  		

އަޅާލަންޖެހޭ  ބަހަށް  ދިވެހި  ވިސްނާއިރު  ބަހަށް  ދިވެހި  ނުދާތީއެވެ.  ކުރެވެމުން  ފަރުވާ  ގޮތަށް  ފަރުވާދޭންޖެހޭ  ބަހަށް  ނުވާތީއެވެ. 

މިންވަރަށް އަޅާ ނުލެވޭނަމަ ދިވެހި ބަސްވެސް މަރުވުމަކީ ދުރުގައިވާ ކަމެއް ނޫނެވެ. 

ބަހަކަށް ނުފޫޒު ފޯރުވުމަކީ ބަހެއް މަރުވުމަށް ހުށަހެޅޭ މަގެކެވެ. މިމަގުން މަރުވެ ނެތި ދިޔަ ބަސްތައް ވަރަށް  		

ނޑު 3 މަރުހަލާ ދިވެހި ބަސްވެސް ތަހައްމަލު ކުރަމުންދާކަމަށް ގަބޫލު ކުރެވެއެވެ.  ގިނައެވެ. މިގޮތަށް މަރުވާއިރު ކަޑައްތުކުރާ މައިގަ

ނަމަވެސް ބަހަށް ދެވިފައިވާ ގަދަރުގެ ސަބަބުން އެނުފޫޒަށްވުރެ ބާރުގަދަ އެހެނިހެން ކަންކަމުގެ ސަބަބުން ދިވެހި ބަސް ސަލާމަތުން 

ކިޔެވުން  މާދަރީބަސް  ލިބުމާއި  ހައިސިއްޔަތު  ގާނޫނީ  ބަހަށް  މިގޮތުން  އެވެ.  މިންވަރުވަނީ  ނަސީބު  އޮތުމުގެ  ރައްކާތެރިކަމާއެކު 

މަޖުބޫރުވުމާއި މާއްދާއެއްގެ ގޮތުގައި ބަސް ކިޔަވައި ދިނުމާއި ޓެކްނޮލޮޖީގައި ކޮންމެވެސް މިންވަރަކަށް ބަސް ބޭނުންކުރެވޭ ގޮތްވުން 

ފާހަގަ ކުރެވެއެވެ. 

ދުނިޔޭގެ ބައެއް ބަސްބަސް ފަދައިން ދިވެހި ބަސްވެސް ދަނީ ތަރައްގީވަމުންނެވެ. ކުރިއެރުންތައް ހޯދަމުންނެވެ.  		

ނަމަވެސް ބަހުގެ އަސާސީ ބައެއް ބައިތަކަށް ބަދަލު އައުމާއި ބަހާމެދު ޒުވާނުންނާއި ކުޑަކުދިން ދެކޭ ގޮތް ބަދަލުވަމުން ދިއުމަކީ ބަހަށް 

އޮތް ނުރައްކަލެކެވެ. މީގެ އިތުރުން ބިދޭސީން ގިނަވެ އެހެން ބަހެއްގެ ބާރާއި ނުފޫޒު އިތުރުވުމަކީވެސް ބަހަށް ލިބޭ ގެއްލުމެއްކަމަށް 

ގަބޫލުކުރެވެއެވެ. 

19



									            ޞ.        މުޖުތަމަޢުގައި ދިވެހި ބަހަށް....

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ރިފަރެންސް ލިސްޓް 

ހެރިސަން. ކޭ ޑޭވިޑް. )2007(. ވެން ލޭންގުއޭޖް ޑައި: ދަ އެކްސްޓިންކްޝަން އޮފް ދަ ވޯލްޑް ލޭންގުއޭޖަސް އެންޑް ދަ އިރޯޝަން 

އޮފް ހިއުމަން ނޮލެޖް. އޮކްސްފޯޑް، އިނގްލޭންޑް: އޮކްސްފޯޑް ޔުނިވަރސިޓީ ޕްރެސް.  	

ނަސީމާ މުޙައްމަދު. )1998(. ދިވެހިންގެ ތަރިކަ 3. މާލެ: ދިވެހި ބަހާއި ތާރީޚަށް ޚިދުމަތްކުރާ ޤައުމީ މަރުކަޒު. 

ރޒް. ރޑް ލޭންގުއޭޖްސް. އޮކްސްފޯޑް: ބާރގް ޕަބްލިޝަ ރޮބިސްން ރޮބާޓް އާއި އުލެންބެކް ޔޫޖީނަސް. )1991(. އެންޑޭންޖަ

ކެރޯލް މިއަރސް- ސްކޮޓަން. )2006(. މަލްޓިޕްލް ވޮއިސެސް: އޭން އިންޓްރަޑަކްޝަން ޓު ބައިލިންގުއަލިޒަމް. އޮކްސްފޯޑް: 

ބްލެކްވެލް.  	

ކްރޯސް މައިކަލް. )1992(. ދަ ވޯލްޑް ލޭންގުއޭޖް އިން ކްރައިސިސް. ލޭންގުއޭޖް 68. 4 - 10. 

.http://www.haveeru ީއަހުމަދު ނާއިފު )2014 ފެބުރުވަރީ 19( ބިދޭސީން ގިނަވުމާއި އިގުތިޞާދީ ގެއްލުން. ހަވީރު. ނެގ

com.mv/dhivehi/foreigners/150445 ން.  	

އަންވަރު އިބްރާހީމް. )2010(. ދިވެހި ޓީޗަރުންނާއި އިންފޮމޭޝަން ޓެކްނޮލޮޖީ. )ފުރަތަމަ ޑިގުރީގެ ޝާއިޢުނުކުރާ އެސައިންމަންޓް 

މަސައްކަތް( ދިވެހި ރާއްޖޭގެ ޤައުމީ ޔުނިވަރސިޓީ، މާލެ، ދިވެހިރާއްޖެ.  	

އަބުދުލް ޢަޒީޒު ޖަމާލު އަބޫބަކުރު. )2014(. ދިވެހި ބަހުން ގެއްލެމުންދާ ބައެއް ލަފުޒާއި ހަމަތައް. ނެގީ މާރިޗް 30، 2014 

&http://www.liyuntherin.org/index.php?option=com_content&view=article .ްފަންވަތ 	

id=1801:2014-02-14-06-27-26&catid=3:2012-01-30-18-21-10&Itemid=12 ން.  	

http://www.internet ީއިންޓަރނެޓް ވޯލްްޑް ސްޓޭޓަސް. )2014(. އިންޓަރނެޓް ވޯލްޑް ޔޫޒަރ ބައި ލޭންގުއޭޖްސް. ނެގ

worldstats.com/stats7.htm ން. 	

http://www.haveeru.com. ީއިސްލާމު ދިވެއްސަށް ކުދިންގެ ޝައުގުވެރިކަން ހޯދުން. )2014 ޖެނުވަރީ 30(. ހަވީރު. ނެގ

mv/dhivehi/education/149582 ން.  

